
FIL-PRIM’AWLA TAL-QORTI CIVILI
IMHALLEF
ONOR. JOSEPH R. MICALLEF LL.D.

ILLUM, I-Erbgha, 2 ta’ Marzu, 2016

Kawza Numru 23

Citazz. Nru. 549/96JRM

Vincent CURMI CPAA bhala Amministratur ghan-nom u in
rapprezentanza ta’ Estate Marchese John Scicluna

VS

Joseph ATTARD u b’degriet tad-19 ta’ Settembru, 2005, il-gudizzju
ghadda in parti fil-persuna ta’ Emanuela Attard ghal kull sehem li jista’
jkollha; u b’'degriet tat-12 ta’ Ottubru, 2005, |-Avukat Dottor Renzo
Porsella Flores u I-Prokuratur Legali Victor Bugeja nhatru Kuraturi
Deputati biex jidhru ghall-werrieta ta’ Joseph Attard li miet fil-mori tal-
kawza jew, fin-nuggas ta’ dawn, biex jidhru ghall-wirt battal tieghu; u
b’degriet tal-1 ta’ Gunju, 2009, l-atti gew trasfuzi fl-ismijiet ta’ Sylvia
divorzjata minn Michael McGrath, Dorothy mart Donald Arnold, Rose
mart Guido Zammit, Esther Cauchi, Jane mart Victor Sullivan,
Carmen mart Charles Azzopardi, Emanuel, u Rita mart Emanuel
Galea, ahwa Attard, stante I-mewt ta’ Emanuela Attard; u b’degriet

tas-17 ta’ April, 2012, I-Avukat Dottor Henry Antoncich u I-Prokuratrici
Legali Nicholette Aquilina nhatru Kuraturi Deputati biex
jirrapprezentaw I-interessi tal-mejta Emanuela Attard

[I-Qorti:

Rat |-Att tac-Citazzjoni mressaq fid-19 ta’ Frar, 1996, li bih u ghar-
ragunijiet hemm imfissra, |-attur nomine talab Ii din il-Qorti (a) ssib li
l-imharrek Joseph Attard bena fuq art tal-istess attur li tinsab fil-
Mellieha fgasam maghruf bhala ta’ Gnien Ingraw u bi hisara ghalih;
(b) tikkundanna lill-imharrek iwaqga’ kulma bena fuq art l-attur, fiz-
zmien qasir u perentorju li l-istess Qorti joghgobha tiffissalu u taht is-
sorveljanza ta’ perit minnha mahtur; (¢) tawtorizzah biex, fkaz li I-
imharrek jonqgos li jwettaq dak i I-Qorti tordnalu, jaghmel ix-xoghol hu
bi spejjez ghall-imharrek; (d) issib li, minhabba I-ghemil tal-imharrek,
huwa garrab danni; (e) tillikwida d-danni mg@arrba; u (f) tikkundanna
lill-imharrek ihallas id-danni hekk likwidati. Talab ukoll I-ispejjez u I-
imghaxijiet;

Rat in-Nota tal-E¢cezzjonijiet imressqga mill-imharrek fis-27 ta’ Guniju,
1997, li biha laga’ ghall-azzjoni attrici billi cahad li huwa bena fuq art li
ma kenitx tieghu u zied jghid li, gabel ma beda I-bini fuq l-art li xtara
minghand I-istess attur nomine, huwa gharaf lill-attur jew
rapprezentanti tieghu u wrihom ukoll il-pjanti approvati. Qal ukoll |i I-
bini sar kemm taht is-supervizjoni ta’ perit kompetenti b’xoghol minn
kuntrattur tas-sengha u kif ukoll b’approvazzjoni min-naha ta’
surveyor mid-Dipartiment tat-Toroq sa mill-1984, u kienet haga
stramba li I-attur nomine fetah il-kawza kontrih tant snin wara li I-bini
kien ilu li ttella’;

Rat id-degriet taghha (diversament presjeduta) tal-24 ta’ Ottubru,
1997, li bih hatret lill-Perit Arkitett Rene’ Buttigieg bhala perit tekniku
biex jghid jekk I-ewwel talba attri¢i hijiex misthoqga u, f’kaz li hu hekk,
li jirrelata wkoll dwar ir-raba’ u I-hames talbiet attri¢i (likwidazzjoni tad-
danni);

Rat id-degriet taghha (diversament presjeduta) tat-3 ta’ Dicembru,
1999, li bih u fuq talba maghmula mill-imharrek b’rikorsi tieghu tat-12
ta’ Novembru, 1999 u 30 ta’ Novembru, 1999, issospendiet il-hatra
tal-perit tekniku minnha mantur;

Rat id-degriet taghha (diversament presjeduta) tal-14 ta’ Lulju,
2000°, li bih u ghar-ragunijiet hemm imsemmija, hassret il-hatra tal-
perit Buttigieg u hatret minfloku lill-Perit Arkitett Frederick Doublet;

Rat in-Nota tal-E¢¢ezzjonijiet imressqa fid-29 ta’ Novembru, 2005
mill-Kuraturi Deputati mahtura biex jidhru ghall-wirt tal-imharrek li miet
fis-26 ta’ Frar, 2004 li biha galu li ma kienu jafu xejn dwar il-fatti tal-
kaz u zammew shih il-jedd taghhom li jressqu ec¢ezzjonijiet ulterjuri |
guddiem jekk ikun il-kaz;

Rat id-degriet taghha tal-1 ta’ Frar, 2006*, li bih regghet ghaddiet I-
inkartament tal-kawza lill-perit tekniku minnha mahtur wara li saret il-
legittimazzjoni tal-atti tal-kawza, minhabba I-mewt tal-imharrek;

Rat id-degriet taghha tal-21 ta’ Ottubru, 2009°, li bih hatret lill-Perit
arkitett Alan Saliba bhala perit tekniku minflok il-Perit arkitett
Frederick Doublet li miet fil-mori tal-hatra tieghu;

Rat it-Twegiba Mahlufa mressqga fit-30 ta’ April, 2012 mill-Kuraturi
Deputati mahtura biex jidhru ghall-wirt ta” Emanuela Vella armla minn
Joseph Attard li biha galu li ma kienu jafu xejn dwar il-kaz u zammew
shih il-jedd taghhom li jressqu ec¢cezzjonijiet ulterjuri jekk ikun il-kaz;

Rat ir-Relazzjoni mressqga mill-perit tekniku fit-13 ta’ Marzu, 2013°, u
minnu mahlufa kif imiss fis-smigh tat-2 ta’ Mejju, 2013;

Rat in-Nota mressga mill-attur nomine fis-7 ta’ Mejju, 2013, li biha
talab il-hatra ta’ periti tekni¢i addizjonali ghaliex hassu aggravat bil-
fehmiet tal-perit tekniku;

Rat id-degriet taghha tal-4 ta’ Gunju, 2013%, li bih awtorizzat lill-attur
nomine biex iharrek lill-perit tekniku b’xhud tieghu in eskussjoni;

Rat in-Nota mressqa mill-perit tekniku eskuss fil-11 ta’ Gunju, 2013°,
li biha wiegeb ghall-mistogsijiet maghmulin lilu mill-attur nomine in
eskussjoni;

Semghet ix-xhieda tal-istess perit tekniku eskuss wagqt is-smigh tat-18
ta’ Gunju, 2013%;

Rat il-verbal tas-smigh tat-18 ta’ Gunju, 2013, li bih l-attur nomine
iddikjara li ma kienx ghadu qieghed jinsisti izjed ghall-hatra ta’ periti
tekni¢i addizzjonali;

Rat id-degriet taghha tat-18 ta’ Gunju, 2013, Ii bih tat Zzmien lill-
partijiet biex iressqu s-sottomissjonijiet taghhom bil-miktub;

Rat in-Nota ta’ Sottomissjonijiet imressqa mill-attur nomine fl-4 ta’
Settembru, 2013

Rat in-Nota ta’ Sottomissjonijiet imressqga fil-31 ta’ Ottubru, 2013 mill-
Kuraturi Deputati biex jidhru ghall-wirt tal-imharrek Joseph Attard™ bi
twegiba ghal dik tal-attur nomine;

Rat in-Nota ulterjuri mressqa fil-5 ta’ Novembru, 2013 mill-Kuraturi
Deputati biex jidhru ghall-wirt ta’” Emanuela Vella armla minn Joseph
Attard li biha gajmu |-preskrizzjoni tal-ghaxar (10) snin taht I-artikolu
2140 tal-Kodié¢i Civili;

Rat in-Nota ta’ Sottomissjonijiet imressqa fil-5 ta’ Novembru, 2013"°
mill-Kuraturi Deputati in rapprezentanza tal-wirt ta’ Emanuela Vella, bi
twegiba ghal dik tal-atturi;

Rat id-degriet taghha tat-12 ta’ Novembru, 2013 li bih u fuq talba
maghmula mill-attur nomine waqt is-smigh ta’ dakinhar, tatu zmien
biex iressaq Nota ta’ Sottomissjonijiet b’replika ghall-e¢¢ezzjoni
ulterjuri tal-preskrizzjoni mgajma mill-Kuraturi Deputati biex jidhru
ghall-wirt ta” Emanuela Vella;

Rat id-degriet taghha tat-13 ta’ Frar, 2014 li bih u fuq talba
maghmula mill-attur nomine b’rikors tieghu tat-8 ta’ Jannar, 2014, tatu
I-fakulta’ li jressaq provi biex ixejjen |-e¢cezzjoni ulterjuri tal-
preskrizzjoni;

Semghet ix-xhieda tal-attur nomine dwar l-imsemmija e¢¢ezzjoni;

Rat in-Nota ta’ Sottomissjonijiet ulterjuri mressqa mill-attur nomine fis-
27 ta’ Mejju, 2014'%;

Semghet it-trattazzjoni ulterjuri tal-avukati tal-partijiet;
Rat I-atti kollha tal-kawza;

Rat id-degrieti taghha li bihom halliet il-kawza ghas-sentenza,;

Ikkunsidrat:

lIli din hija azzjoni ta’ rivendika. L-attur nomine jghid li wara li biegh
bicca art lill-imharrek biex jibniha, dan baga’ diehel fug art ohra tal-
istess attur u hadlu bi¢¢a minnha u tella’ bini b’mod li I-gallarija giet
fuq l-arja ta’ art l-istess attur nomine. L-attur jitlob li I-imharrek
iwaqqga’ kull bini li tella’ fug hwejjeg I-attur nomine u johrog minn dik I-
art hekk okkupata. Qieghed jitlob ukoll il-hlas tad-danni;

llli ghal din I-azzjoni, I-imharrek laga’ billi ¢ahad li huwa bena fuq art li
ma kenitx tieghu u zied jghid li, gabel ma beda I-bini fuq l-art li xtara
minghand I-istess attur nomine, huwa gharraf lill-attur jew
rapprezentanti tieghu u wrihom ukoll il-pjanti approvati. Qal ukoll li I-

bini sar kemm taht is-supervizjoni ta’ perit kompetenti b’xoghol minn
kuntrattur tas-sengha u kif ukoll b’approvazzjoni min-naha ta’
surveyor mid-Dipartiment tat-Toroq sa mill-1984, u kienet haga
stramba li I-attur nomine fetah il-kawza kontrih tant snin wara li I-bini
kien ilu li ttella’;

lIli minhabba li, fiz-zmien li kienet miexja |-kawza hareg li I-imharrek
kien infired minn ma’ martu legalment u bi¢¢a mill-gid li xtara
minghand l-attur nomine kien assenjat lil martu, u billi kemm I-
imharrek u martu mietu fil-mori tal-kawza, kellhom jitgabbdu Kuraturi
Deputati biex jidhru ghall-wirt rispettiv taghhom;

llli wara li kienu tressqu s-sottomissjonijiet bil-miktub, il-Kuraturi
Deputati biex jidhru ghall-wirt ta’ mart I-imharrek gqajmu |-e¢¢ezzjoni
ulterjuri tal-preskrizzjoni akkwizittiva;

[lli, mill-fatti li johorgu mill-atti tal-kawza jirrizulta li bis-sahha ta’
kuntratt maghmul fit-23 ta’ Frar, 1978, fl-atti tan-Nutar Tonio Spiteri,
l-attur nomine biegh u ittrasferixxa lill-imharrek Guzeppi Attard bicéa
art fil-Mellieha, indikata bhala “Plot ‘A”*° mit-territorju maghruf bhala
“Ta’ Gnien Ingraw” b’fa¢éata mil-lvant fuq Trig il-Wied (illum iggib -
isem ta’ Trig Mons. Indri Fenech), tal-kejl ta’ sitta u sittin gasba
kwadra (66g°)%!, bil-patti u I-kundizzjonijiet hemm imfissra. L-art
imsemmija kienet taghmel minn gasam akbar tal-kejl ta’ madwar mija
u wiehed u tletin elf tmien mija u erba’ metri kwadri (131,804m?)
miksub mill-Markiz John Scicluna (li I-attur kien gieghed jidher fismu
fuq il-kuntratt) bis-sahha ta’ kuntratt ta’ xiri-u-bejgh minghand il-
familja Mompalao DePiro fl-atti tan-Nutar Luigi Gauci Forno tat-2 ta’
Frar, 1916%;

llli fuq bi¢ca mill-art miksuba, I-imharrek bena binja ta’ appartamenti u
remissi li semmihom “Cangun Flats” u “Lilly of the Valley’® b’faééata
fuq Trig il-Wied. Mill-kostatazzjonijiet Ii saru mill-perit imgabbad mill-
Qorti, jidher li I-art miksuba mill-imharrek kienet tmiss mit-tramuntana
u l-punent mal-art tal-attur nomine®*;

° Dok “B”, fpagg. 20 — 3 tal-process

% Ara Pjanta Dok “C”, fpag. 25 tal-process

2 i jgibu 289.8 m?

2 Dok “A”, fpagg. 6 sa 19 tal-process

% Ara Dokti “ASR02” u “ASR03”, fpagg. 268 — 9 tal-process
24 § 27 tar-Relazzjoni fpag. 263 tal-process

[lli I-binja mtella’ saret b’mod li I-garaxxijiet saru taht il-livell tat-trig u
wiehed jidhol ghalihom minn trejqa tal-konkos wiesgha mat-tliet metri
w nofs (3.5m), li bic¢a mill-wisgha taghha tgieghdet fuq art tal-attur
nomine. Zewg sulari ohra mill-imsemmija binja li jigu fuq il-garaxxijiet
ukoll jinsabu tant il-livell ta’ Trig Mons Indri Fenech u wiehed jidhol
ghalihom minn moghdija fghamla ta’ gallarija |i mil-livell tal-
imsemmija triq taghti ghall-ambjent komun tal-blokka. Fiz-zewg
fac¢cati tal-binja li jaghtu lejn it-tramuntana u lejn il-punent, infethu
gallariji u twieqi®>;

llli b’sentenza moghtija minn din il-Qorti fil-15 ta’ Lulju, 1998%°, I-
imharrek u martu Emanuela nfirdu legalment u |-komunjoni tal-
akkwisti kienet likwidata u I-gid minnha maqgsum. lI-binja li ttellghet
fug l-art mixtrija mill-imharrek matul iz-zwieg tieghu wkoll ingasmet
bejnu u bejn martu. L-assenjazzjoni tal-gid kif magsum bl-imsemmija
sentenza saret permezz ta’ kuntratt pubbliku tat-12 ta’ Dicembru,
20007 fl-atti tan-Nutar Marco Burlo’. L-imharrek messu zewg (2)
appartamenti |li jaghtu lejn il-Lvant u martu messha I-bgija tal-
appartamenti. Fuq l-istess att ingasam gid iehor li ma jidholx fil-mertu
tal-kaz tallum;

i I-attur nomine kellu kwestjoni mal-imharrek dwar il-hlas ta’ xi
gbiela fuq raba’ iehor fl-inhawi u sar jaf bil-binja li tella’ I-imharrek;

[lli I-attur nomine qabbad perit arkitett biex jaghmillu rapport dwar il-
binja mtella’. ll-perit hejja rapport fis-6 ta’ Mejju, 1994%°. Mill-
accertamenti li wettaq il-perit fuq il-post, hareg li I-binja mtella’ mill-
imharrek dahlet ffond ta’ madwar zewg metri (2m) fuq art mhux
mixtrija minnu fuq in-naha ta’ wara®®. Il-perit imgabbad mill-Qorti
wasal ghall-kostatazzjoni li I|-binja mtella’ mill-imharrek dahlet
m’ehxen hamsa u disghin ¢entimetru (95¢m) ’il gewwa fil-fond gol-art
tal-attur nomine, filwaqt li I-gallariji li hemm fdik il-fac¢ata (tal-punent)
johorgu ’l barra minnha bejn metru (1m) u metru u erbgha u ghoxrin
éentimetru (1.24m)%;

i I-kawza nfethet fi Frar tal-1996;

%% 8§ 28 sa 30 tar-Relazzjoni fpagg. 263 — 264A tal-process

% FJ-atti tal-Kawza Citazz. Nru. 305/89FDP (sentenza konfermata mill-Qorti tal-Appell fis-6.10.2000)

llli l-imharrek miet testat fis-26 ta’ Frar tal-2004*!, filwagt li martu
Emanuela mietet testata wkoll fil-21 ta’ Jannar, 2009

[lli mill-kostatazzjonijiet u |-kejl maghmulin mill-perit imgabbad mill-
Qorti, hareg li I-imharrek gieghed jokkupa madwar seba’ metri kwadri
(7m?) mill-art tal-attur nomine bil-moghdija (li jidher li llum hija
maghrufa bhala Triq Gdida fi Triq il-Wied) minbarra tliet metri kwadri
punt sitta (3.6m?) bil-Arug il barra tal-gallariji fuq in-naha tal-punent;

lIli ghal dak li jirrigwarda |-konsiderazzjonijiet ta’ natura legali marbutin
mal-kaz jenhtieg li gabel kollox il-Qorti tqis I-e¢cezzjoni tal-preskrizzjoni
akkwizittiva mgajma mill-Kuraturi Deputati mahtura biex jidhru ghall-
wirt ta’ Emanuele Vella meta I-kawza kienet diga thalliet ghat-
trattazzjoni tal-gheluq;

[lli madankollu, ladarba I-e¢¢ezzjoni hija wahda ta’ natura perentorja li
tista’ titgajjem fkull waqt tal-kawza, mqar fi stadju tal-appell*3, il-Qorti
trid tqisha xorta wahda minkejja n-nuqqas ta’ formalita’ li bih tgajmet,
u sejra tipprovdi dwarha b’kap ghalih fdin is-sentenza®;

llli I-Kuraturi Deputati jibnu l-e¢¢ezzjoni taghhom fuq l-artikolu 2140
tal-Kodi¢i Civili li jrid li “Kull min b’bona fidi u b'titolu tajjeb biex
jittrasferixxi |-proprjeta’, jippossjedi haga immobbli ghal zmien ta’
ghaxar snin, jakkwista |-proprjeta’ taghha’;

lIli b’'sostenn tal-imsemmija ec¢c¢ezzjoni, huma jghidu li |-imharrek
Attard stgarr bil-gurament (fil-fatt hu halef id-Dikjarazzjoni man-Nota
tal-E¢cezzjonijiet tieghu, imma qatt ma xehed fil-kawza ghaliex miet
gabel ma tressaq b’xhud) li meta kien ser jibni kellem lill-attur nomine
jew rapprezentant ta’ Scicluna’s Estate; li bena skond il-linja i
nghatatlu; u li kien ilu li bena aktar minn ghaxar (10) snin gabel ma I-
attur nomine beda jmexxi bil-pro¢eduri tal-lum;

I1li, min-naha tieghu, l-attur nomine xehed® Ii kien wiehed mill-bdiewa
li jahdem ir-raba’ fl-inhawi u li jgabbel minghandu li gharrfu li I-

%1 Dok fpag. 101 tal-process

%2 Dok fpag. 184 tal-process

3 Art. 732(1) tal-Kap 12

3 Art. 730 tal-Kap 12

imharrek Attard jista’ jkun li bena hazin. Zied jghid li, hekk kien sar
jaf, izda wara li I-imharrek kien temm il-binja, gabbad lill-Perit Arkitett
Pace biex jaghmillu rapport fuq it-taghrif li nghata. Huwa ¢ahad i I-
imharrek gatt kellmu dwar x’kien ser jibni u kif, u tenna li langas kieku
ried jacCetta li jhallih jiehu xi parti mill-art tal-Markiz, dan ma seta’
jaghmlu gatt minn rajh, imma biss bil-permess u l-awtorizzazzjoni tal-
Qorti ta’ Gurisdizzjoni Volontarja;

llli jidher ¢ar li din I-e¢cezzjoni mgajma in extremis mill-Kuraturi
Deputati kontra l-azzjoni attrici mhijiex ecéezzjoni mahsuba biex
twaqqgaf [-imsemmija azzjoni (fi kliem iehor, estintiva tal-azzjoni), izda
hija wahda li tinvoka titolu miksub sewwasew minn min qajjem dik I-
eccezzjoni (fi kliem iehor, titolu akkwizitiv). Issa huwa maghruf i jekk,
fazzjoni ta’ rivendika, il-parti mharrka (bhalma huma I|-Kuraturi
Deputati f'dan il-kaz) jopponu ghall-azzjoni billi jinvokaw titolu favur
taghhom, allura I-Qorti tkun tabilfors mehtiega li tqis mhux biss it-titolu
tal-parti rivendikanti, izda wkoll dak tal-parti li kontra taghha tkun
tressget l-azzjoni ta’ rivendika®*. Ghalhekk, filwaqt li [-azzjoni attrici
kienet wahda ta’ rivendika, bis-sahha tal-imsemmija eccezzjoni
taghhom dwar l-akkwist b'titolu ta’ preskrizzjoni, il-Kuraturi Deputati
holqu I-htiega li 1-Qorti tistharreg is-siwi tat-titolu taghhom ukoll u
mhux biss dak tal-attur nomine, kif kien ikun il-kaz li kieku I-azzjoni
bagghet wahda ta’ rivendika “sempli¢i”;

i huwa accettat |i biex tirnexxi |-e¢Cezzjoni tal-preskrizzjoni
akkwizittiva tal-ghaxar snin, il-ligi titltob hames (5) elementi li jridu Ikoll
jirrizultaw u jkunu ippruvati kif imiss ilkoll kemm huma. Huma
elementi kumulativi. L-imsemmija hames elementi johorgu minn
kliem l-artikolu 2140(1) innifsu li I-Qorti i¢¢itat aktar gabel;

llli ghal dak li jirrigwarda t-titolu, |-imharrek Attard kiseb qatgha art li
tfissret b’'mod car fil-kuntratt li bih kisibha. Mal-kuntratt, kien hemm
pjanta mehmuza®’. L-art inkisbet bhala ‘corpus’ determinat bi prezz
determinat. Il-kuntratt sar fl-1978;

llli, madankollu, kif tajjeb jghid I-attur nomine fis-sottomissjonijiet
tieghu®®, it-titolu li l-imharrek Attard seta’ jikseb huwa dak li jissemma

% App. Civ. 9.1.2009 fil-kawza fl-ismijiet Markiza Beatrice Cremona Barbaro of St. George et vs Joseph Vella Galea
et

filkkuntratt u ma jistax jikseb b’titolu tajjeb dak li ma jagax fid-
deskrizzjoni tal-gid mixtri fil-kuntratt®®. Ghalhekk, kull art mizmuma
mill-imharrek li ma taqax fil-kejl imsemmi u mfisser fil-kuntratt tieghu
ma jista’ gatt jinghad li ghandu titolu ghaliha bis-sahha tal-istess
kuntratt;

llli ladarba jonqos dan I-element ewlieni biex tirnexxi |-preskrizzjoni,
ma hemmx bzonn li I-Qorti tghaddi biex tistharred ukoll I-elementi I-
ohrajn, ghaliex ikun xoghol ghalxejn. Minhabba fdan in-nuqqgas, I-
ecctezzjoni ulterjuri tal-preskrizzjoni ma hijiex tajpa u ma tistax
tintlaga’;

llli 1-Qorti sejra tghaddi biex tqis il-mertu tal-azzjoni attrici. Kif
inghad, hija l-azzjoni ta’ rivendika, jew ahjar l-azzjoni li biha I-parti
attrici titlob li tigi dikjarata sidt il-gid immobbli li jkun jinsab fidejn il-
parti mharrka, bil-hsieb li tiehdu lura fidejha®® minghand min ikun fil-
pussess u fl-istat li jkun jinsab fih dak il-gid fil-waqt tas-sentenza;

llli, kif inhu wkoll maghruf u acécettat fid-duttrina, azzjoni ta’ din I-
ghamla titfa’ piz qawwi fug min jaghmilha ghaliex irid iressaq l-agwa
provi dwar il-jedd tieghu fuq il-beni li jrid jiehu lura fidejh. Din ir-
regola waslet biex holqot il-frazi “probatio diabolica” biex turi kemm
huwa gholi I-grad mehtied ta’ prova li jrid iressaq attur fkawza ta’ din
ix-xorta: u dan ghaliex actore non probante reus absolvitur, filwaqt li
in pari causa melior est conditio possidentis*. Mhuwiex ghalhekk
bizzejjed li I-attur jipprova li I-gid rivendikat mhuwiex tal-imharrek* u
fkaz ta’ xi dubju fir-rigward tat-titolu tal-parti rivendikanti, dan imur
favur il-parti mharrka*®. Min-naha l-ohra, l-imharrek ma ghandu
ghalfejn jipprova xejn, sakemm ma jgibx 'il quddiem huwa nnifsu I-
ec¢éezzjoni li t-titolu tal-gid rivendikat jinsab vestit fih**, fliema kaz,
imbaghad, il-Qorti trid tgabbel it-titoli rispettivi tal-partijiet. Dan
jinghad ghaliex jekk fl-azzjoni rivendikatorja l|-imharrek jiddefendi
ruhu, mhux fuq il-bazi tal-pussess, imma fuq dik ta’ titolu, allura f'dak

% Ara P.A. TM 20.10.2005 fil-kawza fl-ismijiet Mercury p.l.c. vs Manuel Muscat et (mhix appellata)

*9 Art 322(1) tal-Kap 16

L App. Civ. 25.6.1945, fil-kawza fl-ismijiet Cassar Desain vs Cassar Desain Viani et (Kollezz. Vol: XXXI1.i.272)

2 App. Civ. 12.2.1936 fil-kawza fl-ismijiet Curmi et noe vs Depiro et (Kollezz. Vol: XXIX.i.475); u App. Civ. 6.7.1993 fil-
kawza fl-ismijiet Simpson noe vs Borg (Kollez. Vol: LXXVIL.ii.310)

** P.A. PS 27.6.2003 fil-kawza fl-ismijiet Ernest Borg Grech et vs Francis Zammit et

“ App. Civ.21.1.1946, fil-kawza fl-ismijiet Agius noe vs Genovese et (Kollezz. Vol: XXXILi.735) u |- ohra P.A.
17.3.1961, fil-kawza fl-ismijiet Ellul et vs Ellul et (Kollezz. Vol.: XLV.ii.586)

il-kaz il-Qorti jkollha tidhol fezami tat-titolu vantat mill-imharrek u tqis
is-siwi tieghu bl-istess gharbiel li tqis it-titolu tal-attur rivendikant®;

llli, b’Zieda ma’ dan kollu, huwa mehtieg li I-attur, fkawza bhal din, igib
provi ta’ titolu li jkun originali u mhux derivattiv. B’tal-ewwel, [-awturi u
d-duttrina tifhem dak it-titolu li jitnissel favur persuna minghajr ma jkun
mghoddi lilu minn haddiehor, filwaqt li titolu derivattiv huwa dak fejn il-
jedd jghaddi minghand persuna ghal ghand ohra®®. Dan ifisser li jista’
jkun hemm kisba b’titolu originali wkoll fejn il-haga, qabel, kienet ta’
haddiehor imma li tkun waslet ghand is-sid attwali minghajr ma tkun
inghaddiet lilu mis-sid ta’ gabel: dan isehh, per ezempju, fejn wiehed
jikseb bil-pussess ghal zmien ta’ izjed minn tletin sena bla ma gatt
ikun gie mfixkel f'dak il-pussess, jew fejn wiehed izomm oggett mitluq
minn haddiehor ghaz-zmien mehtieg*’;

lIli, madankollu, u minhabba li f'xi kazijiet ikun impossibbli li wiehed
juri titolu originali, sa minn dejjem gie moghti lir-rivendikant id-dritt i
jipprova titolu ahjar minn dak tal-parti mharrka. Fi kliem iehor, meta I-
kriterji rigoruzi tal-azzjoni rivendikatorja ma jistghux jitwettqu ghar-
rigward tal-piz tal-prova tat-titolu, |-attur jinghata I-jedd li jipprova titolu
ahjar minn tal-parti mharrka®. Din |-azzjoni hija maghrufa bhala |-
actio publiciana (in rem), li hija azzjoni rejali ta’ ghamla petitorja fejn
is-sahha tat-titolu huwa mkejjel inter partes u mhux, bhal fil-kaz tal-
azzjoni rivendikatorja vera u proprja, erga omnes. Huwa rimedju li |-
Qrati taghna tawh gharfien, ukoll fil-gafas ta’ azzjoni ta’ rivendika ta’
gid minn idejn haddiehor®®. B’mod partikolari, dan it-tqabbil tat-titoli
tal-parti attrici u tal-parti mharrka jsir mehtieg meta |-parti mharrka
tiddefendi lilha nnifisha bl-e¢¢ezzjoni ta’ titolu li jhabbatha mat-titolu
tal-parti attrici, li, impli¢itament, titgies li hija ec¢ezzjoni li taghraf it-
titolu tal-parti attrici>’;

Il fil-kaz prezenti, ma tgajjem |-ebda dubju dwar it-titolu tal-attur
nomine ghall-art imsejha “Ta’ Gnien Ingraw”. L-attur nomine gab il-

5 App. Civ. 5.10.2001 fil-kawza fl-ismijiet Nancy Mangion et vs Albert Bezzina Wettinger

“5 Ara. Andrea Torrente Manuale di Diritto Privato 9* Ediz. (1975), §29 pp 71 et. seq.

" Ara, per ezempiju, tifsira ¢ara ta’ dan kollu f Mag (Gh) AE 8.6.2010 fil-kawza fl-ismijiet Avukat Dr. Carmelo Galea noe
et vs Kummissarju tal-Artijiet et (konfermata mill-Qorti tal-Appell fit-28.3.2014)

8 P A. 14.5.1935 fil-kawza fl-ismijiet Fenech et vs Debono et (Kollez. Vol: XXIX.ii.488); u App. Civ. 27.2.2003 fil-kawza
fl-ismijiet Anna Cassar vs Carmela Stafrace et

“9 Ara, per ezempiju, App. Civ. 12.12.2002 fil-kawza fl-ismijiet John Vella et vs Sherlock Camilleri u P.A. TM 9.10.2003
fil-kawza fl-ismijiet Benmar Company Ltd. vs Charlton Saliba ghal espozizzjoni ¢ara tal-aspetti ta’ dritt li jsawru din I-
ghamla ta’ kawza . .

® Ara, fdan is-sens App. Civ. 16.5.1962 fil-kawza fl-ismijiet Abela vs Zammit (Kollez. Vol: XLV1.i.619)

prova li I-imsemmi territorju nkiseb b’titolu ta’ xiri-u-bejgh fl-1916 u I-
imharrek ma ressaq |l-ebda prova biex jattakka dak it-titolu. Mhux
hekk biss, izda I-art miksuba mill-imharrek Attard kienet taghmel parti
zghira mill-imsemmi territorju, u ghalhekk I-istess titolu li I-imharrek
igawdi fuq l-art mixtrija minnu fI-1978 taf I-gheruq taghha fit-titolu li |-
bejjiegh tieghu (I-attur nomine) nnifsu jgawdi fugha;

llli, ghaldagstant, il-Qorti ssib li l-attur nomine wriha li jgawdi titolu
tajjeb ghall-art mertu tal-kaz li bih jista’ jirrivendika minghand terzi fil-
pussess ta’ hwejgu;

llli t-tieni aspett tal-azzjoni attrici huwa jekk kemm-il darba huwiex
minnu li l-imharrek Attard ha bla jedd art tal-attur nomine. Jidher li din
il-kwestjoni ftit li xejn tqajjem thassib. Intwera mill-provi li meta Attard
tella’ I-binja, baga’ diehel ’il gewwa (jigifieri lejn il-punent u fid-
direzzjoni tal-wied) u qabez il-limitu tal-art li kien kiseb. I[I-Kuraturi
Deputati ma jmerux dan il-fatt;

lIli fdan ir-rigward il-Qorti trid tgis il-kostatazzjonijiet tal-perit tekniku
mahtur minnha u li tgabbad ghal dan il-ghan biex jaghmel it-tiftix u s-
sejbiet fuq il-kwestjoni teknika tal-kaz. Wara li saru |-kostatazzjonijiet
teknic¢i u fattwali b’acéessi fuq il-post, il-perit tekniku mahtur mill-Qorti
wasal ghall-fehma li I-binja mtella’ mill-imharrek Attard kienet tassew
inharget il barra aktar mil-limiti tal-art miksuba minnu. Dan gara fuq
in-naha ta’ wara tal-binja u, mill-kejl maghmul, jidher li I-bini nhareg il
barra mal-hamsa u disghin ¢entimetru (95¢m) mil-linja li tifred il-gid
miksub mill-istess imharrek u |-bqija tat-territorju tal-attur nomine. |II-
perit sab ukoll li, fuq l-istess fac¢ata tal-binja (jigifieri dik ta’ gewwa
nett li thares lejn il-punent), I-imharrek fetah aperturi, konsistenti fi
twieqi u gallariji sporguta mal-metru ’l barra, minbarra zewg (2) bibien
ta’ garages;

llli ghalkemm il-binja minnha nfisha ma qabzitx il-wisgha miksub mill-
imharrek, saret trejga fuq in-naha tal-genb li taghti lejn it-tramuntana,
biex minnha jghaddu I-karozzi biex jidhlu fi tnejn (2) mill-garages i
nbnew tanht il-livell tat-triq. Hareg li I-wisgha tal-parti I-mibnija bil-
blokka ta’ appartamenti hu ta’ tmien metri u sebgha u hamsin
centimetri (8.57m), meta I-wisgha disponibbli lill-imharrek (skond il-
kejl ta’ art miksuba minnu) kien jippermetti bini wiesa’ sa hdax-il
metru u disgha u tmenin ¢entimetri (11.89m). Dan ifisser li safejn it-

trejga hija wiesgha aktar minn tliet metri u tnejn u tletin ¢entimetru
(3.32m), ittiendet art li hija tal-attur nomine;

llli I-Qorti ssib li ghandha toqghod fuq il-kostatazzjonijiet tal-perit
minnha mahtur u ssib li I-ewwel talba attri¢i hija tajba u sejra tintlaga’;

[lli ghar-rigward tat-tieni talba attri¢i, jibda biex jinghad li I-attur jitlob li
l-imharrek “iwaqqa’ .. .. il-kostruzzjoni li bena u jirrilaxxa l-art” li ha
minghand |-attur nomine;

[lli din il-formulazzjoni tat-talba attri¢i holgot problema. Minhabba li I-
Qorti trid tiddeciedi fuq dak li jintalab minnha, wiehed irid jara kif
ghandu jqis it-tieni talba, l-aktar fejn jirrizulta li tkun ittiehdet art tal-
attur nomine izda fugha ma jkun inbena xejn (u ghalhekk,
proprjament, ma hemm xejn X)jitwagqga’). Din i¢-Cirkostanza wkoll
habblet ras il-perit tekniku li, ghalkemm sab li, fxi bnadi, it-trejga li
niezla man-naha tat-tramuntana tal-binja setghet f'xi bnadi rikbet fuq
art tal-attur nomine, ma deherlux li kellu jirrakkomanda t-tnehhija
taghha (safejn tagbez il-limitu ta’ zvilupp permissibbli mill-imharrek)
ghaliex “ma kkunsidrax kisja konkos tal-istess trejga bhala bini li jista’

. y »51,

litwagqa X

lIli dwar din ic¢-Cirkostanza, il-Qorti hija tal-fehma Ii l-azzjoni hija
determinata mit-talbiet li I-parti attrici dehrilha li kellha taghmel. Jekk
wiehed jifli sewwa r-rapport maghmul mill-perit imgabbad ex parte
mill-attur nomine jirrizulta® li l-istess perit kien sab i I-invazjoni li saret
bit-titligh tal-binja kienet biss fuq in-naha ta’ gewwa taghha (jigifieri dik
li thares lejn il-punent), u ma semma xejn fuq invazjoni mahluqa bit-
trejga. Kemm hu hekk, fil-pjanta tieghu mehmuza mal-imsemmi
rapport, dak il-perit irrileva “land encroached upon” biss fdik il-
faccata. Dan tabilfors li ikkondizzjona I|-fehma tal-attur nomine i
stqarr huwa stess li I-kawza fetahha fuq dak li irrizulta mir-rapport
imfassal mill-perit imgabbad minnu. Jekk inhu hekk, |-attur nomine
ma setax kellu fmohhu xi invazjoni fuq in-naha tat-tramuntana.
Ghalhekk, il-Qorti gieghda tqis li t-tieni talba attrici trid tinftiehem kif
saret u li tirreferi biss ghal bini mibni fuq art tal-attur nomine. Biex
ikun inghad kollox, il-perit tekniku irrileva li t-trejga llum il-gurnata hija
megqjusa mill-awtorita’ kompetenti bhala triq pubblika (ghalkemm ma

*1 Twegibiet tieghu in eskussjoni fpag. 285 tal-process
*2 Qabbel Dok “VC1” ma’ Dok “DP1” fpagg. 245 u 274 tal-process

jidher i twassal ghal imkien ghajr ghar-remissi li jaghmlu parti mill-
binja mtella’ mill-imharrek™);

llli ghalhekk, il-Qorti mhijiex sejra tqis xi tehid ta’ art li seta’ sehh bit-
tqgeghid tat-trejga tal-konkos fuq il-genb li jaghti lejn it-tramuntana
ghall-finijiet tat-tieni talba attrici;

lIli ghal dak li jirrigwarda t-tieni talba attrici safejn jirrizulta li ttella’ bini
fug art tal-attur nomine jgumu zewq konsiderazzjonijiet. L-ewwel
wahda tirrigwarda |-kwestjoni tal-okkupazzjoni b’bona fidi min-naha
tal-imharrek; it-tieni wahda tirrigwarda I-kwestjoni tal-kobor tat-tehid
tal-art tal-attur nomine;

llli dwar |-ewwel kwestjoni |-Kuraturi Deputati mahtura biex jidhru
kemm ghall-imharrek Attard u kif ukoll ghal martu Emanuela Vella
ressqu sottomissjonijiet® fis-sens li, ukoll jekk fl-aghar ipotezi, kellu
johrog li ttiehdet xi parti mill-art tal-attur nomine meta ttellghet il-binja,
ghandu jirrizulta li fi¢-Cirkostanzi jghoddu d-dispozizzjonijiet tal-ligi li
jitkellmu dwar I-okkupazzjoni b’bona fidi ta’ biééa minn fond viéin®°;

llli jibda biex jinghad li huwa stabilit li jekk kemme-il darba fil-kors ta’
azzjoni ta’ rivendika, jirrizulta li jezistu l-elementi biex jithaddem I-
artikolu 571 tal-Kodi¢i Civili, ma hemm xejn x'izomm lill-Qorti milli
tapplika I-imsemmi artikolu, minghajr il-htiega ta’ e¢cezzjoni specifika
fdan is-sens®’;

llli I-imsemmija Kuraturi jishqu li I-imharrek bena skond id-direttivi
moghtijin lilu minn persuni kompetenti u taht is-sorveljanza ta’ persuni
mharrga u ma beniex b’mod li jgarraq jew b’hazen. L-attur nomine
jwarrab bil-gawwa kollha dan I-argument;

llli bis-sahha ta’ dik id-dispozizzjoni, il-ligi thalli li jekk fit-tlugh ta’ bini
tigi okkupata b’bona fidi bi¢¢a mill-fond li jmiss ma’ dak il-bini, u I-gar
ikun jaf li gieghed isir dak il-bini u ma jaghmilx oppozizzjoni, I-art li tigi
hekk okkupata u I-bini li jsir fugha jistghu jigu ddikjarati ta’ proprjeta’
ta’ min bena, taht I-obbligu li jhallas lil sid I-art il-valur tal-wic¢ li jkun
okkupa, u li jaghmel tajjeb ghal kull hsara li tkun saret;

%3 Ara Dokti “ASR01” u “ASR04”, fpagg. 268 — 9 tal-process

* Ara pagg. 297 — 8 u 309 — 310 tal-process

%5 Art. 571 tal-Kap 16

% App. Civ. 10.11.2008 fil-kawza fl-ismijiet Alex Spiteri et vs Joseph Sciberras et noe

2 ta’ Marzu, 2016



15
Citazz. Nru. 549/96JRM

[lli minn din id-dispozizzjoni tal-ligi johrog li biex I-okkupazzjoni
tinbidel fjedd ta’ a¢cessjoni, jehtied li jintwerew erba’ ¢irkostanzi, u
jigifieri (a) li I-okkupazzjoni tkun ta’ haga immobbili li tmiss mal-gid ta’
min ikun okkupaha; (b) li dik I-okkupazzjoni ssir fuq bi¢¢a biss minn
dak I-immobbli u mhux bit-tehid tal-haga kollha kemm hi*’; (¢) li min
ikun okkupa jaghmel dan b’bona fidi ghaliex jahseb tassew li I-bini
jkun gieghed jittella’ fi hwejgu stess u mhux fi hwejjed haddiehor; u
(d) I-gar ikun jaf li gieghed jittella’ dak il-bini u ma jaghmel I-ebda
oppozizzjoni hu u ghaddej ix-xoghol®®.  Minhabba |i dawn i¢-
cirkostanzi jikkostitwixxu ec¢ezzjoni ghar-regola ewlenija migbura fl-
artikolu 321 tal-Kodi¢i Civili, I-applikazzjoni taghha ghandha tinghata
biss jekk kemm-il darba jikkonkorru ¢-¢irkostanzi kollha hawn fuq
imsemmija, u t-tifsira moghtija ghalihom tkun wahda restrittiva. Huwa
wkoll stabilit li, minkejja li jkunu japplikaw i¢-Cirkostanzi specjali
mahsubin fl-imsemmija dispozizzjonijiet, il-Qorti dejjem jibgaghlha d-
diskrezzjoni jekk tapplikahomx jew le ghall-kaz*®;

llli I-bona fidi hija element ewlieni biex jista’ jinghata r-rimedju tal-
gharfien tal-a¢éessjoni®®. F’dan il-kaz, b’bona fidi wiehed jifhem li |-
persuna li tkun gieghda ttella’ I-bini temmen b’ragun li m’ghandha I-
ebda hsieb li tiehu b’taghha hwejjeg li huma ta’ haddiehor. Tali stat
suggettiv irid jintwera li jezisti mill-bidu sat-tmiem tal-bini®*. Minhabba
li I-ligi tipprezumi I-bona fidi f'dak li ghandu x’jagsam mal-pussess®,
min jallega |-mala fidi jrid jipprova xilja bhal dik®;

lIli minbarra dan, jista’ jinghad li I-bona fidi tikkonsisti fil-fehma shiha li
persuna hija tassew®, jew temmen li hija tassew®, sid il-haga li
ghandha fiidejha. Din il-fehma trid titgies minn kif i¢-¢irkostanzi kienu
jidhru fghajnejn il-persuna li ssejjah favuriha t-titolu. Kull dubju jew
nuqqas ta’ ¢ertezza fpersuna dwar il-pussess taghha tal-haga jitgies
bhala ¢-¢ahda tal-bona fidi, bhalma dagstant iehor jitgies nieges mill-
bona fidi min imissu ragonevolment jintebah mic¢-¢irkostanzi li I-haga li

% pP.A. RCP 31.10.2007 fil-kawza fl-ismijiet Mary Galea et vs Salvino sive Silvio Buttigieg pro et noe (konfermata
fdan I-aspett mill-Qorti tal-Appell fis-26.3.2010)

%8 App.Civ. 16.9.1994 fil-kawza fl-ismijiet Galea vs Farrugia (Kollez. Vol: LXXVIILii.275)

%9 App. Civ. 1.7.2005 fil-kawza fl-ismijiet Paul Bellizzi vs Alfred Bartolo

€ App. Civ. 10.11.2008 fil-kawza fl-ismijiet Alex Spiteri et vs Joseph Sciberras et noe

1 p.A. PS 9.3.2005 fil-kawza fl-ismijiet Victor Mangion et vs Raphael Aquilina et (konfermata mill-Qorti tal-Appell fit-
30.4.2009)

°2 Art. 532 tal-Kap 16 ]

% p A. PS 27.1.2003 fil-kawza fl-ismijiet Anglu Montebello vs Gorg Mifsud

 p.A. 19.11.1935 fil-kawza fl-ismijiet Abela noe vs DeDomenico et (Kollez. Vol: XXIX.ii.778)

% App. Civ. 14.10.1966 fil-kawza fl-ismijiet Mizzi et vs Debono et (Kollez. Vol: L.i.304)

ghandu fidejh hija ta’ haddiehor®. Min-naha l-ohra, il-bona fidi hija
prezunta sakemm ma jintweriex mod iehor minn min jallega I-mala
fidi®’;

llli mill-ezami tal-provi li tressqu, il-Qorti tasal ghall-fehma Ii jezistu
tabilhagqq ic-Cirkostanzi li jdahhlu fis-sehh it-thaddim tad-
dispozizzjonijiet tal-artikolu msemmi. L-ewwel zew§ elementi mitluba
mill-artikolu 571 ma ghandu jkun hemm I-ebda dubju dwarhom. Dwar
it-tielet element — jigifieri dak tal-bona fidi — il-Qorti ma ghandhiex
tipprezumi I-mala fidi tal-imharrek. Min-naha I-ohra, l-attur nomine
langas ma sehhlu jipprova din il-mala fidi. Meta wiehed iqis li I-
invazjoni (fil-livell tal-art) ma tagbizx metru, wiehed isib li persuna li
b’hazen trid tikkapparra art ta’ haddiehor ma taghmilx dan ghal ftit
centimetri, bhalma gara fil-kaz tal-binja mtella’ mill-imharrek, izda
ghal medda akbar. Wara kollox, wiehed irid izomm quddiem ghajnejh
li bejn l-art miksuba mill-imharrek u I-bgija tat-territorju li nzamm mill-
attur nomine ma kien hemm I-ebda hajt jew struttura permanenti li turi
fejn jispic¢a gid tal-wiehed u fejn jibda tal-iehor: kulma kien hemm
kien il-pjanta mal-kuntratt. Dwar ir-raba’ element, il-Qorti tqis li x-
xoghlijiet tal-bini ma sarux bil-habi. L-attur nomine kien jaf li I-art
mixtrija mill-imharrek kienet sejra tinbena, ghaliex ma kenitx art
ghammiela jew biex tintuza bhala raba’ u kienet tmiss (mir-rih tan-
nofsinhar) ma’ §id ta’ haddiehor li kien diga’ mibni. Fuq kollox, I-attur
nomine gatt ma oppona ghall-bini [i ttella’, u li kieku ma kienx ghas-
suspett li ganqallu bidwi iehor li kellu xi jghid mal-imharrek, |-attur ma
kien qatt jidhollu frasu li I-binja mtella’ mill-imharrek kienet tassew
hadet bic¢ca mit-territorju tieghu. F’kull kaz, I-attur nomine ma ressaq
l-ebda att gudizzjarju biex iwaqqaf lill-imharrek mill-binja li kien ged
itella’ u langas ma oppona ghal dawk ix-xoghlijiet huma u jsiru;

Illi xieraq jinghad ukoll li ghall-finijiet tal-artikolu 571 tal-Kodi¢i Civili, I-
oppozizzjoni li jrid juri sid I-art li tkun ittehditiu minn haddiehor tista’
ssir b’kull mod, ukoll jekk mhux b’att gudizzjarju, imbasta tkun
oppozizzjoni c¢ara li mhix ekwivoka jew li minnha nfisha turi I-
inCertezza fil-mohh ta’ min jaghmel dik I-oppozizzjoni. F’dan il-kaz il-
Qorti ssib li dik l-oppozizzjoni kienet niegsa mill-effikacja |i setghet
tgieghed lill-imharrkin fmala fidi. Minbarra dan, inghad ukoll li jekk
kemm-il darba xi pussessur “waqt li kien qed jibni, jigi avzat u diffidat

° App. Civ. 19.1.1983 fil-kawza fl-ismijiet Zammit vs Bonello (Mhix pubblikata)
7 Art. 532 tal-Kap 16 u App. Civ. 21.1.1977 fil-kawza fl-ismijiet Grima et vs Camilleri et (Mhix pubblikata)

li I-art mhix tieghu, u ntant hu jkompli jibni, hu mhux tenut jiddemolixxi
u jnehhi dak li ghamel wara d-diffida jekk ix-xoghlijiet li ghamel wara
d-diffida jkunu fil-kaz partikolari taghhom acc¢essorji ta’ dawk li kienu
tlestew qabel u kienu utli jekk mhux mehtiega, ghall-istess

konservazzjoni taghhom™®®;

llli fid-dawl ta’ dawn il-konsiderazzjonijiet kollha, il-Qorti ssib i |-
imharrek ghandu jsib I-appogg tad-dispozizzjonijiet tal-artikolu 571
tal-Kodi¢i Civili u ghaldagstant, it-tieni talba attrici ma jisthoqgx |i
tintlaga’;

[lli t-tieni kwestjoni tintrabat ma’ dak li ghadu kemm issemma. |l-firxa
ta’ art li jirrizulta li ttiehdet minghand I-attur nomine kienet ta’ seba’
metri kwadri (7m?) safejn jirrigwarda I-bini mtella’ u tliet metri kwadri
punt sitta (3.6m?) f'dak li jirrigwarda |-arja okkupata mit-tliet (3) gallariji
li nhargu fuq il-faccata tal-punent. Il-perit tekniku irrileva li, meta
mgabbel mal-kejl tat-territorju kollu tal-attur nomine, invazjoni ta’ ftit
aktar minn ghaxar metri kwadri (10m?) hija kwazi insinjifikanti.
Minbarra dan, l-istess perit sab li I-art tal-attur nomine hija art ’il barra
minn zona ta’ zvilupp u ma tistax tinbena®;

Il I-Qorti tqis i t-tehid ta’ §id ta’ haddiehor, ¢kejken kemm hu ¢kejken,
ma jfissirx li sid dak il-gid jitlef il-jedd ta’ kumpens. lzda ¢-Cirkostanzi
li ssemmew langas ma jmisshom jitwarrbu meta I-Qorti tigi biex tqis
x’ghamla ta’ rimedju jmissu jinghatalu;

llli ladarba I-Qorti waslet ghall-fehma Ii jezistu I-kundizzjonijiet biex
jithaddmu d-dispozizzjonijiet tal-imsemmi artikolu 571, jehtieg tidhol
fil-kwestjoni tal-kumpens xieraq li l-imharrkin ghandhom ihallsu lill-
attur nomine u tal-kriterji li jmisshom jitgiesu fil-kalkolu ta’ kumpens
bhal dak;

llli jrid jinghad li mhux dejjem u kulhadd kien jagbel dwar kemm
ghandu jkun il-kumpens xieraq f'kazijiet bhal dawn u liema huwa z-
zmien li jrid jitgies ghal tali kumpens. Din il-Qorti, madankollu,
jidhrilha li ghandha toqghod fuq il-linja stabilita fl-ahhar Zzminijiet,
jigifieri li, ladarba jintwera li I-bennej fug art ta’ haddiehor ma kienx
ghamel hekk b’'mala fidi, “il-korrispettiv ghandu jigi valutat in rapport

% App. Civ. 4.12.1959 fil-kawza fl-ismijiet Flora Caruana et vs Anthony Casingena et (mhix pubblikata)
%9 Ara § 35 tar-Relazzjoni fpag. 265 tal-process

maz-zmien l-aktar vic¢in ghad-decizjoni ghaliex hu biss in forza tal-
gudizzju tal-Qorti li jopera ruhu t-trapass tad-dritt tal-proprjeta’ in forza
tal-accessjoni invertita zviluppata minn min bena fugha. Darba Ii I-
proprieta’ tghaddi b’effett tas-sentenza, il-kumpens ghandu jirrifletti z-

Zmien meta sehh it-trasferiment”™;

[lli madankollu, il-kriterju tal-kumpens manhsub fl-artikolu 571 jintrabat
ukoll mat-telf attwali li s-sid li tittehidlu bic¢a mill-art tieghu jsehhlu juri
li jkun garrab b’dak it-tehid mit-terz li jibni fi hwejgu’™. Jekk, bhal fil-
kaz tal-lum, il-bi¢¢a mill-gid li tkun ittiehdet minghand l-attur ma tkun
tal-ebda siwi ghalih jew jekk ma jsehhlux juri li arrab hsara b’dak it-
tehid, il-kumpens li [-Qorti tkun trid tqgis ikun marbut mas-siwi tal-kejl
tal-art hekk mehuda meqjusa fiz-zmien meta tkun gieghda tinghata s-
sentenza’?;

[lli fil-kaz tal-lum, diga’ nghad li I-art mehuda minghand |-attur nomine
bil-bini mtella’ hija ta’ ¢ertu ¢okon u ma hijiex fabbrikabbli jekk mhux
minn sid innifsu tal-binja mtella’. Lanqgas ma jidher li hija art tajba
ghall-biedja, f'dawk I-inhawi ghaliex mill-provi dokumentali mressqga
tidher li hi art zdingata u tifforma I-pendil tal-art li jinzel lejn il-wied.
Jidher li, kif inhi I-binja, izjed tista’ tkun ta’ hsara lis-sidien tal-
appartamenti li jaghtu ghal fuq dik in-naha, u dan ghaliex, kif sewwa
irrileva l-attur nomine fug kostatazzjoni tal-perit tekniku mahtur mill-
Qorti, |-fa¢cata tal-binja li taghti ghar-rin tal-punent jmissha tkun hajt
divizorju bejn il-gid mibni u I-gid tal-attur nomine. Dan ifisser li
ffaccata jew hajt bhal dak ma tista’ tinfetah I-ebda tieqa jew apertura
ohra, jekk mhux bil-kunsens tas-sid I-iehor ukoll”>;

llli wara li |-Qorti hadet gies ta’ dawn il-konsiderazzjonijiet kollha
jidhrilha li l-attur nomine jisthoqqlu jithallas kumpens ta’ elfejn u
hames mitt euro (€ 2,500);

[lli l-attur nomine talab ukoll il-hlas tad-danni mgdarrba minnu
minhabba [-invazjoni mwettqa meta sar il-bini mill-imharrek.  Kif
sewwa jirrileva |-perit tekniku (li wkoll kien inhatar biex jirrelata dwar

App. Civ. 10.11.2008 fil-kawza fl-ismijietAlex Spiteri et vs Joseph Sciberras et noe. Ara wkoll, fl-istess fehma, App.
Civ. 7.8.2013 fil-kawza fl-ismijiet Maria Theresa Vella pro et noe et vs Andrew Penza et

™ App. Inf. 12.1.1977 fil-kawza fl-ismijiet Antonio Zammit vs Mario Calleja (mhix pubblikata)

2 ppp. Civ. 1.2.2008 fil-kawza fl-ismijiet Mario Sammut vs Taréisio Gatt

3 Art. 425 tal-Kap 16

din il-pretensjoni tal-attur nomine) ma ngabu Il-ebda provi biex juru
x'danni ggarrbu u kemm jiswewlu lill-attur nomine tali danni;

[lli, fin-nugqgas ta’ provi I-Qorti ma tistax tagbad u minn rajha tivvinta
somma li tigiha frasha. Min-naha tal-attur, huwa nnifsu jghid li din il-
hsara trid tkun “ekwivalenti ghal kumpens t'uzu”’. Issa l-attur nomine
ma ressaq lanqas I-icken xrara ta’ prova tal-uzu li huwa gieghed
jaghmel minn dawk l|-inhawi tat-territorju tieghu li jmissu mal-binja
mtella’ mill-imharrek. Wisq angas ghalhekk ma wera b’xi mod x'telf
garrab b’nuqqgas ta’ uzu ta’ ghaxar metri kwadri minn territorju i
jagbez il-mija u wiehed u tletin elf metru kwadru ta’ art;

lIli ghalhekk, fin-nuqgas ta’ provi tajba, il-Qorti mhijiex sejra tilga’ r-
raba’, il-hames u s-sitt talbiet attrici;

llli ladarba t-tieni talba mhijiex sejra tintlaga’ kif imressqa, izda ser
jinghata kumpens ghall-finijiet tal-artikolu 571 tal-Kodic¢i Civili, jigi li
lanqas it-tielet talba attrici ma sejra tintlaga’ ghaliex din hija
konsegwenzjali ghat-tieni talba;

Ghal dawn ir-radunijiet, il-Qorti gieghda taqta’ u tiddeciedi I-kawza
billi:

Tichad l-e¢cezzjoni ulterjuri tal-Kuraturi Deputati mahtura biex
jidhru ghall-wirt ta’ Emanuela Vella, u ssib li dik |-ec¢¢ezzjoni mhix
misthoqqa fil-fatt u fid-dritt billi ma jirrizultawx I|-elementi biex il-gid
mertu ta’ din il-kawza seta’ jinkiseb bil-preskrizzjoni mahsuba fl-
artikolu 2140 tal-Kodici Civili;

Tilqa’ |-ewwel talba attri¢i u ssib illi meta |-imharrek Joseph Attard
tella’ I-binja fuqg art mixtrija minnu fi Triq il-Wied (illum Trig Monsinjur
Indri Fenech), fil-Mellieha, huwa okkupa bla jedd parti minn art tal-
attur nomine;

Tichad it-tieni talba attrici billi ssib |i jghoddu ghall-kaz id-
dispozizzjonijiet tal-artikolu 571 tal-Kodiéi Civili, u l-attur nomine
jisthoqqlu jithallas kumpens ghall-art mehuda imma mhux li jwaqgga’ |-
bini mtella’ fuq hwejdu;

™ Nota ta’ Sottomissjonijiet fpag. 304 tal-process

Ghall-finijiet tal-kumpens ghall-art mehuda, il-Qorti tillikwida I-
kumpens dovut lill-attur nomine fis-somma ta’ elfejn u hames mitt
euro (€ 2,500), liema somma |-Qorti gieghda tikkundanna lill-
imharrkin ihallsu lill-istess attur nomine, flimkien mal-imghax legali fuq
l-imsemmija somma b’sehh millum sal-jum tal-hlas effettiv;

Tichad it-tielet talba attri¢i billi din hija konsegwenzjali ghat-tieni
talba;

Tichad ir-raba’, il-hames u s-sitt talbiet attri¢i billi ma tressqget |-
ebda prova biex issostnihom; u

Tordna li l-attur nomine jhallas zewg terzi (%/5) tal-ispejjez tal-kawza,
filwaqt li l-imharrkin solidalment bejniethom ihallsu t-terz (*/5) I-iehor,
b’dan illi d-drittijiet tal-Kuraturi Deputati ghandhom jithallsu
provvizorjament mill-attur nomine.

Moqrija

Onor. Joseph R. Micallef LL.D.,
Imhallef

